
A.L. 333 tal-2020

ATT DWAR IS-SAĦĦA PUBBLIKA
(KAP. 465)

Regolamenti tal-2020 dwar Ittestjar Mandatorju ta’ 
Ċertu Vjaġġaturi

BIS-SAĦĦA tas-setgħat mogħtija bl-artikoli 26 u 27(ċ) tal-Att
dwar is-Saħħa Pubblika, il-Ministru responsabbli għas-saħħa pubblika,
wara konsultazzjoni mas-Suprintendent tas-Saħħa Pubblika, għamel
dawn ir-regolamenti li ġejjin:-

Titolu u bidu 
fis-seħħ.

1. (1) It-titolu ta’ dawn ir-regolamenti hu r-Regolamenti tal-
2020 dwar Ittestjar Mandatorju ta’ Ċertu Vjaġġaturi.

(2) Dawn ir-regolamenti għandhom jidħlu fis-seħħ fit-22 ta’
Awwissu 2020.

Ittestjar 
mandatorju ta’ 
ċertu vjaġġaturi.

2. (1) Kull vjaġġatur li jigi mill-pajjiżi identifikati barra
minn Malta elenkati fl-avviż ippubblikat fil-Gazzetta mill-Ministru
responsabbli mis-saħħa pubblika għandu, mal-wasla tiegħu f’Malta
jipprovdi lill-uffiċjal awtorizzat Polymerase Chain Reaction (PCR)
COVID-19 test negattiv magħmul mhux aktar minn tnejn u sebgħin
(72) siegħa qabel il-wasla tagħhom:

Iżda vjaġġaturi li jonqsu li jipproduċu Polymerase  Chain
Reaction (PCR) COVID-19 jistgħu jkunu sottomessi għall-ittestjar
f’Malta u jista’ jkunu suġġetti għall-ordni ta’ kwarantina maħruġ mis-
Supritendent tas-Saħħa Pubblika:

Iżda wkoll il-Ministru responsabbli mis-saħħa pubblika,
wara konsultazzjoni mas-Supritendent tas-Saħħa Pubblika, jista’
b’avviż fil-Gazzetta jirrevedi l-lista ta’ pajjiżi identifikati. 

